
*  Tamil Foundation

* Persatuan Titian Digital Malaysia

Kenyataan Bersama:
Tangguh Dan Bincang Semula (5 OGOS 2019)

Kami, pertubuhan-pertubuhan yang menghadiri mesyuarat pada hari ini berkenaan dengan isu pen-
genalan tulisan khat dalam mata pelajaran Bahasa Melayu untuk pembelajaran murid SJKC dan
SJKT Tahap Dua (tahun empat hingga tahun enam) bermula tahun 2020, telah mencapai kata sepa-
kat seperti berikut:

1. Berkenaan dengan kenyataan Kementerian Pendidikan Malaysia (KPM) bertarikh 2 Ogos 2019,

bahawa KPM akan mengambil kira pendekatan penyampaian yang lebih mudah difahami dan
tidak membebankan guru dan murid dengan mengemaskini kandungan DSKP dan buku teks den-

gan hanya pengenalan tulisan khat, malah bagi aspek seni bahasa, tiada pentaksiran akan dijalank-
an, dan juga tidak akan dikaitkan dengan simpulan bahasa serta tidak dijadikan praktis latihan
seperti dalam perancangan awal, kami mengambil langkah berwaspada dan berjaga-jaga terhadap
kenyataan KPM tersebut kerana masih ada banyak perkara yang perlu diperjelaskan dengan lebih
teliti. Maka, kami menyeru KPM mengumumkan kandungan DSKP dan buku teks mata pelajaran
Bahasa Melayu yang dipinda supaya orang ramai mengetahui bagaimana pengenalan tulisan khat
dilaksanakan di SJKC dan SJKT. Ini adalah penting untuk mengikis kebimbangan dan keraguan
orang ramai, malah juga memastikan pelaksanaan tersebut menepati keperluan murid-murid
SJKC dan SJKT. Maka, kami berpendapat bahawa sebelum KPM memperjelaskan segala perkara
tersebut untuk pengetahuan orang ramai, pelaksanaan ini harus ditangguhkan untuk perbincangan

semula.

Kami tidak bersetuju dengan tindakan KPM memperkenalkan tulisan khat dalam mata pe-
lajaran Bahasa Melayu untuk pembelajaran murid-murid SJKC dan SJKT, kerana ini tidak
bertepatan dengan keperluan sebenar pembelajaran Bahasa Melayu, malah juga tidak mem-
beri bantuan untuk meningkatkan tahap penguasaan Bahasa Melayu di kalangan murid-murid.
Kami berpendapat bahawa di peringkat sekolah rendah, SJKC dan SJKT harus berusaha untuk
mengukuhkan tahap penguasaan bahasa Melayu, maka sebagai salah satu cara untuk menam-
bah keseronokan aktiviti pembelajaran Bahasa Melayu, hanya setakat memperkenalkan tulisan
khat sahaja adalah memadai. Kesemua ini harus dinyatakan jelas dalam DSKP sebagai panduan
guru-guru. Dalam konteks ini, KPM boleh merujuk kepada buku teks mata pelajaran Bahasa
Melayu SJK Tahun 5 yang ada memperkenalkan seni tulisan pelbagai kaum, termasuk seni
tulisan khat.

Kami berpendapat bahawa ketidaksetujuan tulisan khat diajar dalam mata pelajaran Bahasa
Melayu SJKC dan SJKT tidak membawa maksud menafikan bahasa Melayu dan Jawi, serta
menolak kepelbagaian budaya. Sebenarnya, pendirian tersebut berasaskan prinsip pendidikan
dan juga beban pengajaran dan pembelajaran yang dihadapi oleh guru-guru dan murid-murid.
Seksyen 9, Akta Bahasa Kebangsaan menyatakan bahawa “Tulisan bagi bahasa kebangsaan
ialah tulisan Rumi: dengan syarat bahawa ini tidak melarang penggunaan tulisan Melayu, yang
lebih dikenali dengan nama tulisan Jawi, bagi bahasa kebangsaan”. Lantaran itu, kami men-
yokong penuh penggunaan tulisan Rumi untuk pengajaran dan pembelajaran Bahasa Melayu.
Maka, tidak setuju dengan pengenalan tulisan khat Jawi dalam pengajaran dan pembelajaran
Bahasa Melayu bukan sahaja tidak melanggar undang-undang malah langsung tidak berkaitan

dengan soal patriotik dan merosakkan keharmonian negara.

Maka, segelintir orang yang sengaja menghubungkaitkan bantahan pembelajaran tulisan khat
dengan soal patriotik, menuduh bahawa sesiapa yang menolak pembelajaran tulisan khat
bermaksud tidak setia kepada negara, ini merupakan perbuatan fitnah dan mengarut. Kami
menyeru pihak-pihak yang tidak bertanggungjawab dan mempunyai kepentingan peribadi,
dengan segera menghentikan angkara menyebarkan maklumat palsu yang akan mencetuskan
ketegangan agama dan kaum. Ini merupakan perbuatan jahat yang merosakkan keharmonian
negara kita, perbuatan seperti ini harus dibidas dengan sekeras-kerasnya.

4. Kami memberi sokongan penuh kepada usaha KPM untuk mempertingkatkan interaksi antara
kaum dan budaya di sekolah, termasuk memperkenalkan nilai-nilai kepelbagaian budaya dalam
kurikulum dan kokurikulum di semua aliran sekolah, supaya murid-murid berpeluang untuk
mengenali dan mempelajari keistimewaan budaya setiap kaum. Akan tetapi segalanya harus
dijalankan dengan menepati keperluan setiap aliran sekolah, supaya ciri-ciri dan identiti setiap
aliran sekolah tidak terjejas.

5. Kami akan berjumpa dengan Timbalan Menteri Pendidikan, YB Teo Nie Ching pada 6 Ogos
2019 untuk membincangkan isu ini, supaya mengetahui perkembangan terkini. Dalam per-
jumpaan tersebut, kami juga akan menyampaikan pendirian dan permintaan kami, termasuk
melantik wakil-wakil daripada Pertubuhan Cina dan Pertubuhan India untuk menyertai se-
makan kandungan DSKP dan buku teks yang tersebut di atas. Ini adalah penting untuk memas-
tikan sebelum sesuatu keputusan dibuat, KPM harus berunding dengan pihak berkepentingan
terlebih dahulu, supaya tidak membuat keputusan yang membimbangkan. Kami berharap KPM
mengambil penting terhadap suara rakyat, supaya isu ini dapat diselesaikan dengan sempurna

dan memuaskan.

Senarai pertubuhan yang menghadiri mesyuarat:

 Gabungan Persatuan Guru-Guru Sekolah Cina Malaysia, Jiao Zong

* Persekutuan Persatuan-Persatuan Lembaga Pengurus Sekolah Cina Malaysia, Dong Zong
» Gabungan Pertubuhan Cina Malaysia, Hua Zong

* The Associated Chinese Chambers Of Commerce And Industry Of Malaysia, ACCCIM

* Persekutuan Persatuan-Persatuan Alumni Sekolah China Malaysia

» Gabungan Persatuan Alumni Universiti Taiwan, Malaysia

* Merdeka University Bhd

* LLG Cultural Development Center

» Majlis Bahasa Cina Malaysia

* Persatuan Bekas Siswah Universiti dan Kolej Di China, Malaysia
* Tamil Foundation
* Persatuan Titian Digital Malaysia

Kenyataan Bersama Dong Zong dan Jiao Zong
Kekalkan Seni Khat dalam Pendidikan Islam

Dong Zong dan Jiao Zong berasa amat kesal atas tuduhan YAB Perdana Menteri Tun Dr Mahathir
Mohamad pada 12hb Ogos, malah menafikan dengan tegas label yang dilontarkan ke atas Dong
Zong, kononnya Dong Zong yang menolak pengajaran seni khat adalah badan rasis yang menolak
segala usaha kerajaan dalam pendidikan.

1. Dong Jiao Zong menegaskan bahawa pendirian kami selama ini adalah untuk membangunkan pendidikan
bahasa ibunda dan menggalakkan kepelbagaian budaya antara kaum di negara kita. Kami sedar akan realiti
kepelbagaian di negara kita, maka kami menggalakkan persefahaman, penghormatan dan keterangkuman
terhadap perbezaan budaya antara kaum, dan menolak sebarang tindakan yang merendahkan kaum lain.
Untuk menggalakkan interaksi antara kaum, Dong Zong telah menubuhkan jawatankuasa pembangunan
kepelbagaian kaum dan budaya yang berusaha untuk menjalankan aktiviti-aktiviti interaksi bagi para pelajar

antara aliran sekolah.

Dong Jiao Zong bukan satu-satunya badan yang menolak pengajaran seni khat di Sekolah Jenis
Kebangsaan, tetapi pandangan ini mewakili suara arus perdana dalam komuniti non-Muslim
di Semenanjung, Sabah dan Sarawak. Malah, bukan semua orang Melayu bersetuju dengan
langkah ini. Sebagai contoh, Tan Sri Rafidah Aziz telah menyatakan bahawa seni khat harus

dijadikan mata pelajaran elektif dan bukan wajib.

Pengajaran seni khat ditolak lantaran kegagalan pegawai-pegawai Kementerian Pendidikan
untuk mengambil pandangan masyarakat bukan Melayu, sama ada Dong Zong, Jiao Zong,
Tamil Foundation ataupun MCCBCHST. Hakikatnya, seni khat selama ini diajar dalam mata
pelajaran Pendidikan Islam bermula tahun 4 untuk murid muslim yang telah mempelajari
tulisan Jawi sejak tahun 1. Apakah rasionalnya untuk mengajar seni khat dalam mata pelaja-
ran Bahasa Melayu, sehingga murid bukan Muslim yang belum kenal tulisan Jawi pun perlu
belajar seni kaligrafinya? Selain itu, Dokumen Standard Kurikulum dan Pentaksiran (DSKP)
bagi mata pelajaran Pendidikan Islam tahun 1 hingga 6 dalam Kurikulum Standard Sekolah
Rendah (KSSR) telah menetapkan pengajaran dan pembelajaran tulisan Jawi dan seni khat.
Maka, kerajaan seharusnya mengekalkan pengajaran dan pembelajaran tulisan Jawi dan seni
khat di dalam mata pelajaran Pendidikan Islam dan bukannya dimasukkan ke dalam mata

pelajaran bahasa Melayu.

Bantahan terhadap pengajaran seni khat atas kesangsian bahawa ia sebagai alat dakwah dan
sebahagian daripada usaha Islamisasi ada asasnya. Motivasi agama ini dinyatakan jelas oleh,
antara lain, Yang Dipertua Yayasan Dakwah Islamiah Malaysia (Yadim) Nik Omar Nik Abdul
Aziz, yang menyokong “usaha kerajaan untuk memperkenalkan tulisan Jawi dan seni khat”
demi “meningkatkan kefahaman generasi muda terhadap tulisan Jawi dan Bahasa Arab, serta
memudahkan mereka untuk mempelajari al-Quran serta memahaminya seterusnya beramal

dengannya.”
Motivasi agama dalam peluasan tulisan khat juga jelas dapat dihayati dalam tulisan ilmiah
seperti “Sumbangan Kaligrafi Arab dalam Kesenian Islam: Suatu Kajian Sejarah” oleh Dr

Mohd Bakhir Hj Abdullah.

Komuniti non-Muslim memahami kecintaan komuniti Muslim terhadap tulisan Jawi dan seni

khat yang berteraskan keimanan. Kami menyokong hasrat mulia Yadim dan pihak lain untuk

meningkatkan penguasaan tulisan Jawi untuk anak-anak Muslim sahaja dan menyaran agar
seni khat terus diajar dalam Pendidikan Islam. Mengajar seni khat dalam mata pelajaran
Bahasa Melayu bukan sahaja membimbangkan ibu bapa bukan Muslim di SJKC dan SJIKT,
tetapi juga ibu bapa bukan Muslim di SK. Jika seni khat diajar secara wajib dengan motivasi
dakwah, maka ini tidak menepati prinsip al-Quran yang mengajar bahawa tiada paksaan da-

lam Islam.

6. Dong Jiao Zong menegaskan pendirian kami untuk mendukung sepenuhnya bahasa Melayu
sebagai bahasa Kebangsaan dengan tulisan Rumi sebagai bentuk tulisan rasmi yang tunggal
sebagaimana yang termaktub dalam Seksyen 9, Akta Bahasa Kebangsaan yang berasaskan
Perkara 152, Perlembagaan Persekutuan dan berbunyi: “Tulisan bagi bahasa kebangsaan ialah
tulisan Rumi: dengan syarat bahawa ini tidak melarang penggunaan tulisan Melayu, yang lebih
dikenali dengan nama tulisan Jawi, bagi bahasa kebangsaan.”

7. Dong Jiao Zong juga menghargai tulisan Jawi sebagai warisan dan pembuka pintu kepada
karya-karya bahasa Melayu sebelum tulisan Rumi menjadi popular. Dong Jiao Zong mengam-
bil maklum dan menghormati usaha kerajaan dan masyarakat Melayu untuk memelihara tulisan
Jawi. Akan tetapi, untuk tulisan diterima dan dipelajari oleh komuniti non-Muslim, ia mesti
boleh mengungkap makna dan perbincangan di luar bidang Islam, sepertimana bahasa Arab
digunakan oleh orang Arab bukan Muslim — seperti di Palestine, Lebanon, Syria dan Mesir —

untuk semua tujuan tanpa batasan termasuk agama Kristian.

8. Dong Jiao Zong menyeru YAB Tun Dr Mahathir Mohamad mendengar pandangan semua pi-
hak dalam polemik seni khat dan tidak menafikan pandangan non-muslim. Kerajaan Pakatan
Harapan harus memastikan bahawa keputusan penting yang melibatkan kaum, bahasa, agama
dan budaya dibuat hanya selepas libat-urus (engagement) yang merangkumi semua pemegang
taruh. Dong Jiao Zong sedia menjelaskan pendirian kami dalam isu ini kepada YAB Perdana
Menteri dan menyeru YB Menteri Pendidikan Dr Maszlee Malik mengambil langkah untuk
membentuk badan konsultative yang merangkumi semua komuniti bahasa dan agama dalam
Kementeriannya agar kontroversi seperti isu seni khat yang dapat dielakkan sebermulanya,
tidak berulang di masa depan.

F1.1: B/, MR RNMIZEREB
,‘_‘l, 2 ¥ \* lﬁ‘ﬁ
FRRR JN VR Bl A A2 o 3
BURER | BURRBIZER | B
ESAN 5590 282 5872
£/ 416 883 1299
RN 160 365 525

PORBRIE . ZUSER B EETR019F50 MR & (BE 201946 H30H M4 )

e/ INEH AL BT SRS B T TR A /N (20155F4500p ) Je B 223 fmba it
/N (200948 ) o AR/ ROE B SR IR Tk 2 bk, TRl s fe /N HoE =

TR BN FHE RN, WA/ NP E2021 4F S OEAE TR

#F1.2: B/, RNERDMBEFRYE

ZFRER | BEEREE | DTF30ARFEREE
E5aN 2057 160

R/ 360 2

Mg ) /N N
= 527 185 134
T2 | 447 114 98
EZR 424 76%* 37
2P | 400 15 1
7 ik 609 216 70
53T 393 89 59
H7SH 144 65 21
MEZ | 200 82 61

IS 58 10 1

ME E3Ja) e/ %)
BT BT BE  BEW KHM | BH BEUT | ZBF | B
A % | 4712 | 9640 | 14352 | 673 | 3223 | 3896 | 347 | 1327 | 1674
T3 | 6398 | 19230 | 25628 | 855 | 4934 | 5780 | 348 | 1786 | 2134

¥ 2 | 4028 7665 | 11693 244, 1307 1551 87 330 417
2P| 5586 | 9532 | 15118 69 378 447 2 7 9

Z B | 6373 | 12346 | 18719 | 1025 | 5367 | 6392 232 993 1225
T 4T | 4450 | 9321 | 13771 | 228 | 1516 | 1744 | 216 640 856
O5H | 1536 | 3893 | 5429 | 219 1226 | 1445 61 259 320
FREZ | 1798 | 4722 | 6520 | 253 1414 | 1667 181 796 977
BE B | 1815 | 4786 | 6601 | 394 | 2679 | 3073 111 420 531

P | 632 1284 | 1916 26 162 188 3 7 10
Btk 3586 | 7611 | 11197 | 38 184 222 0 0 0
Y OB | 9249 | 12898 | 22147 | 387 1934 | 2321 0 0 0
b | 8032 | 10514 | 18546 | 869 | 4093 | 4962 0 0 0
HREN | 1812 | 4350 | 6162 349 1910 | 2259 59 255 314
g9 M | 165 449 614 13 81 94 0 0 0
i W | 275 928 1203 0 0 0 0 0 0

FSLE B AL FREHE =L YN
FAST /N 66 13637
FASTH2E 64 14726
A5 60 81214

i 29909 (/NF)
b i 160 S

The United Chinese School Teachers’ Association
Of Malaysia

Lot 5, Seksyen 10, Jalan Bukit, 43000 Kajang,
Selangor, Malaysia.

603-8736 2633
603-8736 0633

info@jiaozong.org.my

http://jiaozong.org.my

Percetakan Advanco Sdn.Bhd(45169-K)

23, Jalan Segambut Selatan, 51200 Kuala Lumpur, Malaysia.
603-6258 9211

603-6257 0761

